
214 

пригодится и после окончания художественного заведения. Ведь эти технологии находят 
применение в различных сферах жизнедеятельности человека. 

Мы пришли к выводу, что компьютерная графика, как вид информационных и 
компьютерных технологий, очень полезна не только для обучения специалистов в этой 
сфере, но и для обучения в других учебных заведениях. 

 
ЛИТЕРАТУРА: 

1. www.stockers.ru 
2. www.cpu3d.com 
3. Климачева Т.Н. Трехмерная компьютерная графика и автоматизация 
проектирования на VBA в AutoCAD. ДМК Пресс, 2008. 

 
 

MACROMEDIA FLASH PROFESSIONAL БАҒДАРЛАМАСЫНДАҒЫ 
АНИМАЦИЯ ТҮРЛЕРІ 

 
Даулетбаева Г.Б., ж.ғ.м., аға оқытушы 

Байбосынова Ə., Сəбит З., Информатика, 1 курс 
 
Анимация - («animation» - латынның «anima» - жан деген сөзінен шыққан) 

мультимедиа жүйесінде қозғалыстың əртүрлі кезеңіне сəйкес кескіндер тізбегін жылдамдата 
көрсету арқылы дене қозғалысы динамикасын бейнелеу тəсілі.  Мысалы, объектілер көрініп 
немесе жоқ болып кетуі, өзінің тұрған орнын, көлемін, өлшемін, түсін, көріну деңгейін 
өзгертуі мүмкін т.б. 

Қазіргі таңда анимация құрайтын, мультфильм жасайтын компьютерлік 
бағдарламалар өте көп. Мысалы: Macromedia Flash Maker, Pencil, Adobe Photoshop, Synfig 
жəне т.б. 

Macromedia Flash - көрнекті интерактивті мультфильмдерді, интернет-жарнамаларды, 
ойындарды, роликтерді, web-сайттарды, түрлі анимациялық құжаттарды, мультимедиалық 
көрмелерді құруға мүмкіндік беретін бірегей бағдарлама. Flash-те құрылған құжаттың 
кеңейтілуі *. fla (Flash құжаты) жəне *.swf (Small Web-File - кіші web-файл) типті болып 
келеді. Сонымен қатар Flash-файлдарына растрлық жəне векторлық кескіндерді (Photoshop, 
Illustrator, FreeHand құжаттарынан), PDF құжаттарын жəне дыбыстық құжаттарды да 
(мысалы, WAV жəне MP3 форматы) импорттауға болады. 

Жалпы Flash пограммасында нысанды анимациялаудың 3 түрі бар: 
• Кадр бойынша (Классикалық) анимация, яғни, автор əрбір кадрды өзі жасайды 

немесе басқа қосымшадан импорттап алып, олардың көріну ретін анықтайды.  
• Автоматтық анимациялау (Tweened анимациясы), яғни, автор бірінші жəне соңғы 

кадрды ғана құрады, ал қалғанын Flash автоматты түрде құрады. Tweened анимациясының 2 
түрі бар, бірінші анимация нысанның қозғалысына 
негізделсе (Motion), екінші анимация нысанның 
өзгеруіне (Shape) негізделген. 

• Сценарийге негізделген анимация; 
сценарий - ActionScript деп аталатын Flash тілінде 
жазылған əрекетті сипаттау. Бұл тілдің синтаксисі 
JavaScript жəне VBScript сияқты басқа тілдердің 
синтаксисіне ұқсас келеді. 

Кадрлық анимацияны құру үшін ең алдымен 
фильмнің əрбір кадрын дайындау керек. Ол үшін 
келесі жағдайларды ескеру қажет. Бір кадрдан 
келесіге көшу сəйкестігін, кейіпкерлердің 
қозғалуы, келесі кадрдан алдыңғы кадрдың 

айырмашылығын ескеру. Басқа сөзбен айтсақ, құрылған «мультик» көп кадрдан тұрса, сонша 
кейіпкерлердің қозғалысы табиғи болып көрінеді. Сондықтан да кадрлық анимацияны құру 
өте көп еңбекті қажет етеді. 

Tweened анимациясының басқалардан екі 
артықшылығы бар. Біріншіден, авторға енді əр 
кадрды жеке - жеке құрып отырудың қажеті жоқ. 
Екіншіден, автоматты түрдегі анимацияны 
пайдаланған кезде, объектінің бастапқы жəне 
соңғы жағдайын көрсетсек жеткілікті, ал барлық 
аралық кадрларды бағдарлама өзі жасайды. 
Сонымен қатар, бұл фильм көлемін кішкене етіп 
сақтауға септігін тигізеді. Бірақ, Tweened 
анимацияны, нысанның қасиеттері бірдей 
өзгеретін тек қарапайым сюжеттерде ғана 
пайдалануға болады. 

ActionScript сценарийі арқылы 
интерактивті фильмдер құруға, объектілерді 
қозғалтуға, формаға ақпарат енгізуге, нысанға 

күрделі қозғалыстар жасауға болады. Flash фильмдердің интерактивтілігі ActionScript тілінде 
рет ретімен жазылған командалардың көмегімен, оқиғаға қатысты іске асады. Мысалы, 
мұндай оқиғаға, белгілі біл кадрға секіру саналады. Интерактивті объектіге батырмалар 
(мысалға, басқару тақтасының қызметін атқаруға жинақталса), фильм фрагменттері немесе 
жеке кадрлар жатады. ActionScript-ке қатысты емес стандартты командалар бар, оларға 
фильмді ойнату, тоқтату, дыбысын қосу мен өшіру, берілген URL - ға өту сияқты оншақты 
стандартты командалар бар. Ол үшін ActionScript тілін білу керек. Сондықтан анимация 
құрарда осы механизмдердің бірін таңдап алу қажет. 

Төмендегі суреттерде Macromedia Flash  ортасында мультфильмдерінің скриншоттары 
келтірілген. 
 

            
 
 
 
 
 
 
 
 
 
 

 
 
 
Қорыта келе Flash редакторында анимация жасаудың ыңғалайлылығын сөзбен айтып 

жеткізу қиын. Себебі бұл редактор дүниежүзіндегі бірінші орынды алып отыр. Қолданғанда 
өте жеңіл, өте ыңғайлы жəне мүмкіндігі шексіз. 

